
Azərbaycan Aİ-nin “Qlobal qapılar” layihəsində 

İsveçrənin Davos şəhərində təşkil 
edilən Dünya İqtisadiyyat Forumunun 
(DİF) illik toplantıları qlobal iqtisadi 
potensialın müzakirələrin ən nüfuzlu-
su sayılır. Azərbaycan Prezidenti İlham 
Əliyev intensiv olaraq bu toplantıda işti-
rak edir, dünyanın bir çox aparıcı şirkət 
nümayəndələri, eləcə də dövlət liderləri 
ilə görüşlər keçirir.

DİF-in 56-cı toplantısında dövlət başçı-
sının iş qrafiki hər zaman olduğu kimi, di-
namikliyi ilə seçilib. Prezident burada həm 
ikitərəfli görüşlərdə, həm də tədbir və panel 
iclaslarda iştirak edib. Bu ölkəmizin iqtisadi 
potensialının və inkişaf strategiyasının bey-
nəlxalq ictimaiyyətə çatdırılması baxımından 
mühüm əhəmiyyət kəsb edir. Davosda keçi-
rilən görüşlər qeyri-neft sektorunun inkişafı 
baxımından da olduqca vacib sayıla bilər. 
Azərbaycanın nəqliyyat-logistika imkanları, 
xüsusilə Orta Dəhliz üzrə layihələr, turizm 
və kənd təsərrüfatı sahələrində əməkdaşlıq 
perspektivləri müzakirələrin  əsas mövzuları 
sırasında yer alıb.

Yanvarın 20-də “EuroneZs” telekanalı-
nın təşkil etdiyi “Azərbaycan rəhbərliyi ilə 
səhər yeməyi” adlı verilişdə dövlətimizin 
başçısı müxtəlif ölkələri təmsil edən biznes 
nümayəndələrinin suallarını cavablandırıb. 
Öncə, qeyd edək ki, belə bir telegörüşün ke-
çirilməsində əsas məqsəd daşımalar, energe-
tika və iqtisadi inkişaf üzrə regional qovşaq 
kimi Azərbaycanın artan rolunu araşdırmaq 
olub. Hökumət rəsmilərinin, biznes rəhbərlə-
rinin və sərmayədarların iştirakı ilə keçirilən 
tədbir regional daşımalar, strateji sərmayə 
prioritetləri və ölkəmizin dayanıqlı inkişafla 
bağlı planlarını nəzərdən keçirməyə yönəlib.

Görüşdə çıxış edən Prezident İlham Əli-
yev bir çox məsələlərə, o cümlədən Azər-
baycanın logistik imkanlarına diqqət çəkib: 
“Bizim Avropa İttifaqının “Qlobal qapılar” 
adlanan layihəsi haqqında məlumatımız var. 
Bu layihə Avropanı Mərkəzi Asiya ilə bir-
ləşdirəcək və əlbəttə ki, Azərbaycan burada 
önəmli rol oynayır. Bu vaxtadək biz əsasən 
öz nəqliyyat infrastrukturumuza - dəniz li-
manlarına, hava limanlarına, dəmir yollarına, 
magistrallara sərmayə yatırmağa nail olmu-
şuq. Beləliklə, demək olar ki, hər bir şey artıq 
hazırdır”.

Azərbaycan Şərqlə Qərb arasında strate-
ji körpü rolunu oynayır. Məhz bu səbəbədən 
Aİ-nin “Qlobal qapılar” layihəsində ölkə 
açar mövqeyində dayanır. Rəsmi Bakı regi-
onun logistika arxitekturasını yenidən quran 
idarəedici mərkəz kimi çıxış edir. Avropa 
İttifaqının 2021-ci ildə elan etdiyi “Qlobal 

qapı” təşəbbüsü dünya üzrə strateji infrast-
ruktur layihələrini öz təsir dairəsinə daxil et-
mək məqsədi daşıyır. Təşəbbüs çərçivəsində 
rəsmi Brüssel 2027-ci ilə qədər 300 milyard 
avroluq investisiya paketi formalaşdırma-
ğı hədəfləyib və həmin investisiyaların əsas 
istiqamətlərindən biri də Avrasiya boyunca 
təhlükəsiz, siyasi risklərdən uzaq tranzit xət-
lərinin qurulmasıdır.

Bu konteksdə Avropa üçün əsas çağı-
rışlardan biri alternativ marşrutların forma-
laşdırılmasıdır. “Qlobal qapılar” təşəbbüsü 
çərçivəsində Azərbaycanın əhəmiyyəti stra-
teji xarakter alır. Hazırkı geosiyasi şəraitdə 
Azərbaycanın marşrut kimi kənarda qalması 
faktiki olaraq, yüklərin sanksiyaların tətbiq 
olunduğu ərazilərdən daşınması deməkdir. 

Mövcud olan digər iki alternativ is-
tiqamət də Azərbaycanın şimal və cənub sər-
hədləri boyunca yerləşən, sanksiya rejiminin 
qüvvədə olduğu zonalardan keçir. Bu isə nə 
ixracatçılar, nə də istehlakçılar üçün məqbul 
və rahat hesab edilə bilər. Nəticə etibarilə for-
malaşmış vəziyyət onu göstərir ki, Avropanın 
Mərkəzi Asiya ilə dayanıqlı və təhlükəsiz 
bağlantı qurması baxımından Azərbaycan ye-

ganə etibarlı, risklərdən uzaq və konstruktiv 
tranzit tərəfdaşına çevrilib.

Yeri gəlmişkən, həyata keçirilən nəqliy-
yat siyasəti imkan verir ki, Azərbaycan bu 
işlərin öhdəsindən gəlsin. Bakı Beynəlxalq 
Dəniz Ticarət Limanı Xəzər hövzəsində ən 
böyük və müasir limanlardan biridir. Yaxın 
illərdə bu limanın buraxılış qabiliyyəti ildə 
25 milyon tona qədər çatdırılacaq. Həmçinin 
Bakı–Tbilisi–Qars dəmiryolu xəttində yeni-
dənqurma işləri, 9 beynəlxalq hava limanın 
istifadəyə verilməsi ölkəni materikin nəqliy-
yat qovşağına çevirib. 

 &ənubi Qafqazda davamlı sülhün bərqə-
rar olması da regionun nəqliyyat və logisti-
ka potensialını keyfiyyətcə yeni mərhələyə 
yönəldir. Uzun illər münaqişələr və siyasi 
gərginlik səbəbindən reallaşmayan layihələr 
bu gün real perspektivə çevrilir. Bu kon-
tekstdə xüsusi diqqət mərkəzində olan əsas 
məsələ Zəngəzur dəhlizinin (TR,PP) açıl-
masıdır. Qiymətləndirmələrə görə, Zəngəzur 
dəhlizi (TR,PP) istifadəyə verildikdə  Çin-
dən Avropaya daşımaların müddəti  2 dəfəyə 
qədər düşəcək, logistika xərcləri 35–40 faiz 
azalacaq.

Bu baxımdan Zəngəzur dəhlizi təkcə 
Azərbaycan üçün deyil, bütövlükdə region və 
daha geniş coğrafiya üçün strateji əhəmiyyət 
daşıyır. Bu dəhliz Şərqlə Qərbi, Mərkəzi Asi-
ya ilə Avropanı birləşdirən yeni və daha qısa 
marşrutun əsas hissəsidir. Məhz bu səbəbdən 
layihə qlobal güclərin də diqqətini cəlb edir. 

Zəngəzur dəhlizi artıq regional layihə çərçi-
vəsindən çıxaraq beynəlxalq maraqlar müstə-
visinə keçib. ABŞ kimi böyük dövlətlərin bu 
marşruta maraq göstərməsi onun geosiyasi 
və geoiqtisadi əhəmiyyətindən xəbər verir. 
Qlobal ticarət marşrutlarının təhlükəsizliyi, 
alternativ yolların yaradılması və sanksiya 
maneələrindən kənar nəqliyyat xətlərinin 
formalaşdırılması bu marağın əsas səbəblə-
rindəndir. Məhz bu reallıq fonunda Azərbay-
can etibarlı və məsuliyyətli tərəfdaş kimi ön 
plana çıxır. Rəsmi Bakı regionda sabitliyin və 
əməkdaşlığın əsas təşəbbüskarı rolunda çıxış 
edir.

Musa BAĞ,RL,  
X Q

AİB-in ölkəmizdə 
karbonsuzlaşdırmaya dəstəyi

Ölkəmiz qlobal iqlim dəyişikliklərinin mənfi təzahürləri ilə mübarizənin 
ön sıralarında yer alır. Bu baxımdan karbon emissiyalarının azaldılması 
ilə bağlı həyata keçirilən tədbirlər diqqət çəkir. Təsadüfi deyil ki, artıq 
beynəlxalq təşkilatlar da Azərbaycanın bu sahədə gördüyü işləri təqdir edir. 
Bunun nəticəsidir ki, ölkəmizdə ekoloji tarazlığın qorunmasına və ətraf 
mühitin sağlamlaşdırılmasına xidmət edən layihələrin maliyyələşdirilməsinə 
beynəlxalq dəstək getdikcə artır.

Asiya İnkişaf Bankı (AİB) bir sıra region 
ölkələrində ağır sənaye və dəniz nəqliyya-
tı sahələrində karbon emissiyalarının azal-
dılması məqsədilə regional texniki yardım 
layihəsinin həyata keçirilməsinə başladığı-
nı bəyan edib. Təşəbbüs bankın üzvü olan 
ölkələrin ən çox karbon tutumlu iqtisadi 
sahələrdə emissiyaların azaldılması və Paris 
sazişinin məqsədlərinə uyğun olaraq “ilk” 
iqlim layihələri portfelinin formalaşdırılması 
səylərinə dəstək göstərilməsini hədəfləyir.

Layihənin ümumi büdcəsi 2,25 milyon 
ABŞ dolları təşkil edir. Maliyyələşdirmənin 
AİB-in Xüsusi Texniki Yardım Fondu (500 
min ABŞ dolları), Ağıllı Enerji İnnovasiya 
Fondu (1 milyon ABŞ dolları) və Texniki 
Yardım üzrə İspaniya Əməkdaşlıq Fon-
du (750 min ABŞ dolları) vasitəsilə həyata 
keçirilməsi planlaşdırılır. Bankdan verilən 
məlumata əsasən, “Çətin dekarbonizasiya 
olunan sənaye və dəniz sektorlarının karbon-
suzlaşdırılması” adlı regional texniki yardım 
layihəsi Azərbaycan, Hindistan, İndoneziya, 
Filippin, Türkmənistan və Özbəkistanın işti-
rakı ilə 2026-cı il fevralın 4-də təsdiqlənəcək. 

Qeyd edək ki, texniki yardım qurumun 
inkişaf etməkdə olan üzv ölkələrinə emissi-
yaların azaldılmasının ənənəvi olaraq yüksək 
texnoloji və maliyyə maneələri ilə əlaqəli 
olduğu sahələrin dekarbonizasiyası prose-
sində bilik mübadiləsinin aparılmasına və 
praktik dəstəyin verilməsinə yönəlib. Bəzi 
ölkələrdə bu proses artıq başlasa da, AİB-in 
qiymətləndirmələrinə görə, Paris sazişinin 
iqlim məqsədlərinə cavab vermək üçün inki-
şaf etməkdə olan üzv ölkələrin bütün inkişaf 
trayektoriyaları üzrə transformasiya tempi 
əhəmiyyətli dərəcədə sürətləndirilməlidir.

Bununla bağlı bankdan bildirilib ki, la-
yihə sement, polad, gübrə və petrokimya sə-
nayesi, eləcə də dəniz nəqliyyatı kimi karbon 
tutumu yüksək olan sahələrdə təmiz enerji 
keçidi üçün zəruri şəraitin yaradılmasını 
nəzərdə tutur. Hazırda bank Azərbaycanın da 
dekarbonizasiyası çətin olan sənaye və dəniz 
sektorlarının karbonsuzlaşdırılması üzrə tex-
niki yardım proqramına qoşulması mümkün-
lüyü ilə bağlı danışıqlar aparır. hmumilikdə 
isə, texniki yardımın Azərbaycan, Hindistan, 
İndoneziya, Filippin, Türkmənistan və Öz-
bəkistan üzrə tətbiq edilə biləcək qiymətlən-
dirmələri, yol xəritələrinin hazırlanmasını, 
institusional potensialın gücləndirilməsini və 
gələcəkdə maliyyələşdirilə biləcək layihələr 
portfelinin formalaşdırılmasını əhatə edəcəyi 
gözlənilir.

Asiya İnkişaf Bankının məlumatına 
əsasən, bu sahələr qlobal karbon emissiya-
larının, təxminən, 30 faizini formalaşdırır və 
onların karbonsuzlaşdırılması Paris Sazişi-
nin hədəflərinə çatmaq baxımından mühüm 
əhəmiyyət daşıyır. Bankın məqsədi texniki 
dəstək vasitəsilə ağır sənaye və nəqliyyat 
sektorlarında ilkin layihələrin hazırlanması-
na və investisiya prosesinin sürətləndirilmə-
sinə dəstək verməkdir. Qeyd edək ki, layihə 

ADB-nin iqlim dəyişikliyi ilə mübarizə, ins-
titusional potensialın artırılması və regional 
əməkdaşlığın genişləndirilməsi üzrə priori-
tetlərinə uyğundur və 2027-ci ilin sonunadək 
icra olunacaq. 

Yeri gəlmişkən, beynəlxalq maliyyə təş-
kilatı olan Asiya İnkişaf Bankı 1966-cı ildə 
yaradılıb. Əsas məqsədi Asiya məkanında, 
bütövlükdə, Şərq ölkələrində iqtisadiyyatın 
inkişafına yardım göstərməkdən ibarət olan 
bankın baş ofisi Filippinin Manila şəhərində 
yerləşir. Asiya İnkişaf Bankını maliyyələş-
dirən 67 üzv–ölkə var ki, onlardan 48-i Asiya 
və Sakit okeanı regionunda yerləşir. Azər-
baycan Respublikası 1999-cu il oktyabrın 
20-də Asiya İnkişaf Bankına üzvlüyə qəbul 
olunub. 2004-cü ilin noyabr ayından etibarən 
isə təşkilatın ölkəmizdə nümayəndəliyi fəa-
liyyət göstərir. Azərbaycanın AİB-in səhmlə-
rində payı 0,447 faiz təşkil edir.

Asiya İnkişaf Bankı iqtisadiyyatın 
şaxələndirilməsi, yeni iqtisadi imkanların 
genişləndirilməsi, inklüziv inkişafın təşviqi 
istiqamətindəki fəaliyyətlərdə Azərbaycana 
dəstək göstərir. Belə ki, AİB nəqliyyat, su 
təchizatı, enerji, həmçinin maliyyə sektoru 
(bank və sığorta), təhsil, səhiyyə və digər 
sahələr üzrə 1999-cu ildən bəri Azərbaycana 
130-dan çox kredit, qrant, investisiya, texniki 
yardım layihələrinin, ticarət və təchizat zən-
cirinin maliyyəsi və mikromaliyyə proqram-
larının maliyyələşdirilməsi üçün 5,5 milyard 
dollardan çox vəsait ayırıb. 

Hazırda AİB tərəfindən Azərbaycanda 10 
texniki yardım layihəsi həyata keçirilir. Bura 
ölkəmizdə iqtisadi diversifikasiya sektoru-
nun inkişafı proqramının müasirləşdirilmə-
si üzrə peşə təhsili və təlimin hazırlanması, 
dövlət–özəl tərəfdaşlığının inkişafı mərkəzi 
və layihələrin inkişafı fondunun dəstəklən-
məsi, vergi siyasəti və idarəetmə potensialı-
nın gücləndirilməsi, iqtisadi diversifikasiya 
üçün qeyri-bank maliyyəsi və alternativ ma-
liyyə alətlərinin inkişafı, dövlət sektorunda 
idarəetmə islahatına dəstək, Naxçıvan Mux-
tar Respublikasında irriqasiya və drenaj sis-
teminin inkişafı layihəsi üzrə texniki dəstək, 
yerli texnoloji startapların inkişafının təşviqi 
üzrə bilik və dəstək texniki yardımı, daha 
effektiv iqtisadi siyasət üçün biliyin idarə 
olunmasının gücləndirilməsi, eləcə də dəmir 
yolu tranziti əməliyyatlarına və investisiya 
planlaşdırılmasına dəstək layihələri daxildir.  

Azərbaycan və Asiya İnkişaf Bankı 
arasında gələcək tərəfdaşlığının əsasını isə 
2030-cu ilə qədər ölkəmizdə bərpaolunan 
enerjinin payının 30 faizə çatdırılması, “ya-
şıl” dəhlizlərin inkişafı, karbon emissiyaları-
nın azaldılması, Xəzər dənizinin sualtı kabel 
layihəsi, eləcə də elektrik ötürücü və payla-
yıcı şəbəkələrin gücləndirilməsi kimi əsas 
strateji prioritetlər təşkil edəcək.

Mirbağır YAQUBZA'Ə  
X Q

Ekspert rəyi

Vüqar BAYRAMOV, 
Milli Məclisin deputatı 

“Qlobal qapılar” layihəsi yeni dövrdə 
Avropa ilə Mərkəzi Asiya arasında əlaqələ-
rin daha da gücləndirilməsini nəzərdə tutan 
mühüm təşəbbüsdür. Burada söhbət Avropa 
ilə Mərkəzi Asiya arasındakı münasibətlə-
rin həm iqtisadi, həm də siyasi baxımdan 
dərinləşdirilməsindən gedir.

&ənab Prezidentin Davos Dünya İqtisa-
di Forumunda da vurğuladığı kimi, Avropa 
ilə Mərkəzi Asiya arasında etibarlı və da-
yanıqlı körpünün yaradılması məhz Azər-
baycan vasitəsilə mümkündür. Çünki Azər-
baycan coğrafi baxımdan Mərkəzi Asiya ilə 
Avropa arasında təbii körpü rolunu oynayır. 

Eyni zamanda, ölkəmiz Mərkəzi Asiya 
dövlətləri ilə sıx strateji əməkdaşlıq və qar-
daşlıq münasibətləri qurub. Paralel olaraq 
Azərbaycan Avropa məkanında da bir sıra 
ölkələrlə strateji tərəfdaşlıq və qarşılıqlı an-
laşmaya əsaslanan münasibətlərə malikdir.

Digər tərəfdən, Azərbaycan regionda 
sülhü və sabitliyi təşviq edən, etibarlı və 
proqnozlaşdırıla bilən tərəfdaş kimi tanınır. 
Ölkəmiz üzərinə götürdüyü beynəlxalq öh-
dəlikləri ardıcıl şəkildə yerinə yetirir və ar-
tıq Orta Dəhlizin əsas həlqələrindən birinə 
çevrilib.

Bu baxımdan, Avropa ilə Mərkəzi Asi-
ya arasında həm iqtisadi, həm də siyasi 
əlaqələrin genişlənməsi məhz Azərbaycan 
üzərindən real və praktik xarakter daşıyır. 
Azərbaycanın “Qlobal qapılar” təşəbbü-
sündə fəal iştirak etməsi də onu göstərir 
ki, ölkəmiz bu kimi beynəlxalq layihələrdə 
aktiv rol oynamaq niyyətindədir və bunu 
davam etdirəcək.

&ənab Prezidentin də qeyd etdiyi kimi, 
Azərbaycanın bu prosesdəki əhəmiyyətli 
rolu, əlverişli coğrafi mövqeyi, güclü iqti-
sadi göstəriciləri və balanslaşdırılmış siyasi 
xətti onu deməyə əsas verir ki, gələcəkdə 
Avropa ilə Mərkəzi Asiya arasındakı müna-
sibətlərin daha da dərinləşməsi məhz Azər-
baycan vasitəsilə mümkün olacaq.

“Abşeron” yatağında hasilat yüksəlir

Xəzərin Azərbaycan sektorunda yer-
ləşən “Abşeron” yatağı qaz və kondensat 
ehtiyatlarının zənginliyi ilə seçilir. 2023-cü 
ilin iyul ayında istismara daxil olunmuş 
yatağın birinci işlənmə mərhələsi çərçivə -
sində hasilat ötən il də ahəngdar rejimdə 
davam edib. 

Energetika Nazirliyinin məlumatına 
əsasən, 2025-ci ildə “Abşeron” yatağında 1,6 
milyard kubmetr qaz və 0,6 milyon ton kon-
densat hasil olunub. 2024-cü illə müqayisə-
də burada qaz hasilatı artsa da (1,5 milyard 
kub metr), kondensat hasilatı dəyişməyib. 
hmumilikdə isə, ötən müddətdə adıçəkilən 
yataqdan 3,5 milyard kubmetrdən çox qaz və 
1,5 milyon ton kondensat çıxarılıb. 

Yeri gəlmişkən, “Abşeron” yatağının bi-

rinci işlənmə mərhələsində ildə 1,5 milyard 
kubmetr qaz və 750 min ton kondensat ha-
silatı nəzərdə tutulur. Növbəti mərhələdə isə 
burada illik qaz və kondensat hasilatının mü-
vafiq olaraq 4 milyard kubmetrə və 1,7 mil-
yon tona çatdırılması proqnozlaşdırılır. 

Xatırladaq ki, “Abşeron” yatağı Xəzər 
dənizində, Bakıdan, təxminən, 100 kilometr 
cənub-şərqdə, “Şahdəniz” yatağından isə 25 
kilometr şimal-şərqdə yerləşir. Yatağın po-
tensial ehtiyatları 350 milyard kubmetr qaz 
və 45 milyon ton kondensat təşkil edir. Ha-
zırda burada qaz və kondensat JO&AP tərə-
findən idarə olunan yeganə dərin dəniz quyu-
sundan çıxarılır. 

İllik qeyri-neft-qaz istehsalı 5,5 faiz artıb
2025-ci ildə Azərbaycanda fəaliyyət göstərən sənaye müəssisələri və bu 

sahədə çalışan fərdi sahibkarlar tərəfindən 63,1 milyard manatlıq sənaye 
məhsulu istehsal edilib. Hesabat dövründə ölkənin neft-qaz sektorunda 
məhsul istehsalı azalma qeydə alınsa da, qeyri-neft-qaz sektorunda 5,5 faizlik 
artım baş verib. Bu barədə Dövlət Statistika Komitəsi məlumat yayıb.
Bildirilib ki, ötən il sənaye məhsulunun 

59,6 faizi mədənçıxarma sektorunda, 33,9 
faizi emal sektorunda, 5,5 faizi elektrik ener-
jisi, qaz və buxar istehsalı, bölüşdürülməsi və 
təchizatı sektorunda, 1 faizi isə su təchizatı, 
tullantıların təmizlənməsi və emalı sekto-
runda istehsal olunub. Mədənçıxarma sek-
torunda əmtəəlik neft hasilatı 4,8 faiz azalıb, 
əmtəəlik qaz hasilatı isə 0,7 faiz artıb.

Komitənin məlumatına əsasən, il ərzində 
ən yüksək artım emal sektorunun əczaçılıq 
məhsullarının istehsalı sahəsində qeydə alı-
nıb (86,3 faiz). Eyni zamanda, ağacın emalı 
və ağacdan məmulatların istehsalı 57 faiz, 
maşın və avadanlıqların quraşdırılması və tə-

miri işləri 31,1 faiz, toxuculuq sənayesi məh-
sullarının istehsalı 24,5 faiz, rezin və plastik 
kütlə məmulatlarının istehsalı 16,1 faiz, tütün 

məmulatlarının istehsalı 14,4 faiz, neft məh-
sullarının istehsalı 13,7 faiz, qida məhsulları-
nın istehsalı 9,1 faiz, kimya sənayesi məhsul-
larının istehsalı 5,2 faiz, kompüter, elektron 
və optik məhsulların, 2,8 faiz içkilərin isteh-
salı isə 0,5 faiz artıb. 

Bununla belə, metallurgiya sənayesi 
məhsullarının, tikinti materiallarının, me-
bellərin, geyim, dəri və dəri məmulatlarının, 
ayaqqabıların, maşın və avadanlıqların, hazır 
metal məmulatlarının, elektrik avadanlıqları-
nın, poliqrafiya məhsullarının, kağız və kar-
tonun, avtomobil, qoşqu və yarımqoşquların 
istehsalında isə azalma qeydə alınıb.

Ötən il ölkədə elektrik enerjisi, qaz və 
buxar istehsalı, bölüşdürülməsi və təchizatı 
sektorunda istehsalın həcmi 0,3 faiz, su təc-
hizatı, tullantıların təmizlənməsi və emalı 
sektorunda isə 2,5 faiz artıb.

